
Omsendbrief: 0035/2025 

Vervaldatum: Geen 

 

Aan: Adjunk-direkteurs-generaal, Hoofdirekteure, Direkteure, Adjunkdirekteure, 

Hoofonderwyskundiges, Kringbestuurders, Prinsipale, Lynbestuurders en erkende 

werknemerverenigings 

 

Kort opsomming: Implementering van die gewysigde bepaling van artikel 4.3.1 van Resolusie 1 

van die Koördinerende Bedingingsraad vir die Staatsdiens (PSCBC met ingang van 

01 April 2025. 

 

Onderwerp: Implementering van Resolusie 1 van 2025 ten opsigte van die Behuisingskema vir 

Staatsdienswerknemers: Bedankings en Afdankings 

 

1. Die Minister van Staatsdiens en Administrasie het na die aanvaarding van Resolusie 1 van 2025 

van die Koördinerende Bedingingsraad vir die Staatsdiens (PSCBC), gedateer 17 Februarie 

2025, bepaal en opdrag gegee dat die bepalings en direktiewe van die behuisingstoelae vir 

staatsdienswerknemers ingevolge artikels 3(5)(a) en 5(6)(b) van die Staatsdienswet, 1994 

(Proklamasie 103 van 1994), gewysig word. 

 

2. Vakbonde sowel as verteenwoordigers van werkgewers het Resolusie 1 van 2025 van die 

PSCBC, wat op 17 Februarie 2025 in werking getree het, onderteken. 

 

3. Ingevolge artikel 4.3 van Resolusie 1 van 2025 van die PSCBC, wat verwys na die Individual-

Linked Savings Facility (ILSF), het partye ooreengekom dat artikel 4.5.6.5.3 van Resolusie 7 van 

2015 van die PSCBC gewysig word om soos volg in artikel 4.3.1 te lees: In die geval van 

bedanking of afdanking, sal die werknemer die volle waarde van die ILSF-spaargeld ontvang. 

 

4. Die gewysigde bepaling van artikel 4.3.1 van Resolusie 1 van 2025 van die PSCBC het op 

01 April 2025 in werking getree.  

 

5. Werknemers wat voor 01 April 2025 bedank het of afgedank is, word nie by hierdie bepalings 

van Resolusie 1 van 2025 van die PSCBC ingesluit nie. 

6. Die nodige instruksie is aan die salaris-administrateurs gekommunikeer om die salarisstelsel aan 

te pas om die vaslegging van onttrekkings, vir diegene wat met ingang van 01 April 2025 

bedank of afgedank is, moontlik te maak.  

 

7. Bring asseblief die inhoud van hierdie omsendbrief onder die aandag van alle personeel en 

behou bewyse dat dit so aan hulle gekommunikeer is.  

